
GOUVÈNÈ CUOMO MANDE POU DEPATMAN SÈVIS FINANSYE A AK 
DEPATMAN TAKSASYON AK FINANS LAN POU ENVESTIGE TAKTIK  
PREZIME PREPARATÈ DEKLARASYON TAKS YO POU REDUI AKSÈ  

AK OPSYON POU RANPLI TAKS GRATIS YO  
  
  
Gouvènè Andrew M. Cuomo te mande Depatman Sèvis Finansye (Department of 
Financial Services, DFS) Eta New York la ak Depatman Taksasyon ak Finans 
(Department of Taxation and Finance) Eta New York pou envesitge TurboTax, H&R 
Block ak lòt gwo preparatè deklarasyon taks yo apre rapò resan yo ke konpayi sa yo 
swadizan te itilize piblisite Google ak karakteristik sitwèb yo pou kache yon fason 
twonpè opsyon deklarasyon taks anplis yo pou moun ki gen revni fèb yo ki kalifye pou 
ranpli taks yo a gratis.  
  
"Akizasyon yo kont gwo preparatè deklarasyon taks sa yo twoublan, epi New York pap 
rete bra kwaze tandiske enterè piblik la afebli dekwa pou gonfle benefis sosyete rich 
yo", Gouvènè Cuomo te deklare. "Mwen ap mande Depatman Sèvis Finansye a ak 
Depatman Taksasyon ak Finans lan pou envestige deklarasyon sa yo pou ede asire ke 
Nouyòkè yo pwoteje. Nou gen zewo tolerans pou pratik twonpè sa yo epi sila yo ki 
responsab yo pral jije koupab pou aksyon destestab sa yo."  
  
Ameriken yo ki gen yon revni bri 66,000 dola oswa mwens elijib pou ranpli taks yo a 
gratis atravè Alyans Ranpli Gratis (Free File Alliance) la -yon patnè ant Sèvis Revni 
Entèn (Internal Revenue Service, IRS) la, founisè lojisyèl pou taks yo ak Eta yo - gen 
ladan New York. Dapre rapò yo, sitwèb founisè lojisyèl pou taks yo te kanalize 
konsomatè yo pou peye pou sèvis yo lè yo te elijib pou ranpli taks yo a gratis, epi yo te 
kache opsyon pou ranpli gratis yo nan rechèch Google yo.  
  
Insyativ pou Pwoteksyon Konsomatè New York yo  
Anba administrasyon Gouvènè Cuomo a, New York te pran mezi ragilatwa ak lejislatif 
pou asire pwoteksyon konsomatè yo nan tout Eta a. An Mas, Gouvènè a te anonse 
yon nouvo lwa ki limite rekouvreman dèt yo kont debitè ki mouri yo ak fanmi yo apre 
rapò ke konpayi rekouvreman yo te eseye itilize teknik pou fè presyon sou fanmi pou 
peman. Anba amannman an, konpayi rekouvreman dèt yo pa kapab bay okenn vye 
motif konsènan obligasyon fanmi an pou peye dèt la.  
  
Pi bonè ane sa a, Gouvènè a te lanse tou yon inisyativ edikasyon pou laj dijital la, gen 
ladan egzamen kondisyon sèvis ak politik konfidansyalite aplikasyon ak sèvis wèb ki 
popilè yo, apre rapò yo ke Facebook te aksede an sekrè ak enfòmasyon itilizatè yo. An 
Fevriye, Gouvènè Cuomo te bay enstriksyon Depatman Eta New York la (), Depatman 
Sèvis Finansye ak lòt ajans Eta yo pou envestige rapò sa yo epi ankouraje regilatè 
federal yo pou pran mezi tou pou pwoteje dwa konsomatè yo.  
  

https://www.governor.ny.gov/news/governor-cuomo-advises-consumers-about-new-protections-grieving-families-targeted-debt
https://www.governor.ny.gov/news/governor-cuomo-launches-consumer-education-initiative-digital-marketplace-consumers
https://www.governor.ny.gov/news/governor-cuomo-directs-new-york-department-state-and-department-financial-services-investigate


An Janvye, te pibliye yon avètisman pou konsomatè pou avèti Nouyòkè yo sou yon 
bòg nan aplikasyon FaceTime Apple la ki dapre sa yo rapòte pèmèt itilizatè yo resevwa 
odyo ak videyo sòti sou aparèy moun y ap rele a anvan menm moun nan aksepte 
oswa rejte apèl la. Gouvènè Cuomo, an patenarya avèk Pwokirè Jeneral Letitia James, 
imedyatman te pran mezi epi te anonse yon envestigasyon sou vyolasyon 
konfidansyalite, te bay Nouyòkè yo enstriksyon pou kontakte Divizyon Pwoteksyon 
Konsomatè Depatman Eta a pou rapòte plent yo.  
  
Anplis, kòm pati Bidjè Ane Fiskal 2020 ki Adopte a, Gouvènè a te siyen lejislasyon 
lejislati a te vote a pou egzekite refòm radikal yo nan bay lisans ak konpayi k ap desèvi 
prè pou etidyan ke Nouyòkè jere yo. Pwoteksyon yo egzije ke yo satisfè estanda ki 
konfòm avèk la lwa ak règleman yo k ap gouvène lòt pwodui pou prè siyifikatif yo. 
Nouvo lwa a pral asire ke okenn ajans prè etidyan pa ka twonpe yon moun k ap fè prè 
oswa angaje nan aksyon oswa pratik eksplwatasyon, mal aplike pèman yo, bay ajans 
evalyasyon kredi yo enfòmasyon ki pa korèk, oswa nenpòt lòt pratik ki ka nwi moun k 
ap fè prè a.  
  
Apre vyolasyon done yo nan ajans evalyasyon kredi yo tankou Equifax ki te ekpoze 
done prive plizyè milyon Nouyòkè yo, Depatman Sèvis Finansye a—anba enstriksyon 
Gouvènè a—te pibliye yon règleman final ki egzije ajans yo ki gen operasyon siyifikatif 
nan New York yo pou anrejistre nan DFS la pou premye fwa epi pou konfòme yo ak 
estanda sibèsekirite New York la ki se premye nan nasyon an. Règleman an bay Sipè-
entandan DFS la otorite tou pou l refize, sispann epi potansyèlman revoke otorizasyon 
yon ajans k ap bay rapò sou kredi konsomatè yo genyen pou fè biznis avèk enstitisyon 
finansye ak konsomatè ki reglemante New York yo, si li jwenn ajans lan pa konfòm 
avèk sèten pratik ki entèdi yo.  

